
　〈瑄豐城人爲御史勁節敢言劾奏石亨曹吉祥　英宗怒下獄減死謫戍二兇敗復職　上踐祚改按察使振〉

　〈憲度奉公益勤年五十四卒于官人咸惜之〉

九月以嘉興府知府楊繼宗爲浙江按察使

　〈繼宗知嘉興府有圉卒饋熟焉處首夫人受之繼宗歸而食之問所自夫人以吿繼宗大悔聲鼓集燎吏吿曰〉

　〈繼宗不能律家使妻納賄陷其身不義因吞皁英九出而吐之使吏具舟卽日遣妻子歸惟留一二童子而已〉

　〈後仕至都御史繼宗廉明嚴恕庭無留獄廵按平坐不過三日或過境不入而去鎮守太監至馳其正道太監〉

　〈不悅曰何無尊卑曰某官四品公六品某守臣公無上地責正行何害明旦卽往吿曰此地民貧不能供公之〉

　〈一日地方無事有則知府當之不以累公鎮守漢服而去〉

　〈繼宗居憂汪直聞揚公治郡名往弔公衰絰于墳所直趨至墳所拜起手捋公鬚曰比聞楊繼宗名今貌乃用〉

　〈公曰繼宗貌陋但覷體辱親未之敢也直嘿而退〉

十月追降韓府漢陰王徵鍉爲庶人王母平氏妃周氏及

冒封郡王縣主者皆賜死妃父周恂凌遲及其妻妾子皆

斬之籍其家

　〈先是王有疾恂入問竊語王曰王病篤無後何不取家人子以奉王後王以爲然令二宫人假若有娠者諸王〉

　〈來問疾俱以託之王薨恂與王母及妃謀取其妻之女及他人男前後抱納宫中旣長俱受封旣而恂之姻家〉

　〈以私忿發其事下撫按諸司官廉得其實刑部尙書林聰等具獄覆奏　上曰周恂陰謀主使紊亂宗支凌遲〉

　〈處死妻妾子俱斬冒封男女及平氏周氏俱賜自盡墩鍉追降爲庶人仍錄獄詞寫書各王府知之〉

己亥〈成化十五年〉

春免湖廣荆襄德安府衛所屬夏秋粮

六月逮整飭遼東邊務兵侍馬文升下獄謫戍四川重慶

--

衛時廵撫陳鉞行事乖方每被文升節制更改鉞乘閒謗

毀聳激直還奏文升禁建州女直諸虜交易農器故屢寇

邊朝廷遣定西侯蔣琬刑部尙書林聰同直往勘不敢爲

異文升遂下獄謫戍然文升所禁者實鉄器非農器也士

論惜之

　〈陳建曰林聽之再起更爲溫厚謙抑與物無忤議者疑其迹涉浮沉〉

特加工部尙書萬祺太子少保祺起吏胥所理者柴炭之

事驟居保傅之位大臣不敢執正而言官亦無敢進諫者

○貴州總兵吳經等以平西堡蠻賊報捷　上命馳勑獎

勵之陞報捷人各一級時蠻夷零賊劫赴任雲南參政姚

昶家屬吳經奏欲大舉興兵滅之　上命都御史陳儼相

度事勢爲進止而儼畏經弟綬之勢竟遷延于家以致經

大肆殺戮地方疲敝冒濫功賞人莫敢非○下江南廵撫

牟俸侍講江朝宗獄謫戍調官陳鉞陷之

九月南京兵部尙書兼大理卿致仕程信卒謚襄毅

　〈信河聞人負才智以當世道自任正統末上䟽劾扈從者失律追斬首禍薦徵薛瑄輩時命信捍虜都城備出〉

　〈經略皆切實用景泰中陳中興固本十事及督餉廣寧破松藩夷寇成化初平山都掌叛夷誠文武全木也〉

罷户部尙書楊𪔂及工部尙書王復南京兵部尙書薛遠

等時六科十三道都給事中張海等劾奏楊𪔂王復薛遠

及南京吏部侍郎錢溥謂四方水旱皆四人妨政失職所

